
Каналан Сӧветӧн	2020 вося йирым тӧлысь 20 лунӧ

1 статья. Пыртны «Коми Республикаын меставывса асвеськӧдлан органъяслы Коми Республикаса торъя канму уджмогъяс сетӧм йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2015, 23 №, 334 ст.; 2016, 1 №, 6 ст.; 4 №, 52 ст.; 12 №, 152 ст.; 17 №, 226 ст.; 18 №, 251 ст.; 2017, 26 №, 461 ст.; 2018, 6 №, 94 ст.; 10 №, 176 ст.; 177 ст.; 17 №, 303 ст.; 304 ст.; 19 №, 354 ст.; 367 ст.; 2019, 11 №, 148 ст.; 149 ст.; 154 ст.; 15 №, 206 ст.; 18 №, 265 ст.; 2020, 4 №, 29 ст.) татшӧм вежсьӧмъяс:
1. 10 статьяса 1 юкӧн гижны тадзи:
«1. Канму уджмогъяс сетсьӧны меставывса асвеськӧдлан органъяслы урчиттӧм кадколаст вылӧ.».
[bookmark: __DdeLink__190_60403466]2. «Коми Республикаын меставывса асвеськӧдлан органъяслы Коми Республикаса торъя канму уджмогъяс сетӧм йылысь» Коми Республикаса Оланпаслӧн 1 статьяса 7 пунктӧн урчитӧм Коми Республикаса канму уджмог збыльмӧдӧм вылӧ муниципальнӧй районса (кар кытшса) сьӧмкудлы Коми Республикаса республиканскӧй сьӧмкудйысь вичмӧдан субвенция ыджда арталан методикаын (Оланпас дорӧ 11 содтӧд):
1) 2 пунктын:
а) медводдза абзацын «ыдждасӧ» кыв вежны «рӧштшӧт ыдждасӧ» кывъясӧн;
б) витӧд абзацын «ыджда» кыв вежны «рӧштшӧт ыджда» кывъясӧн;
в) содтыны татшӧм сюрӧса дас коймӧд да дас нёльӧд абзацъяс:
«Сэк, кор муниципальнӧй районын (кар кытшын) лӧсялана финансӧвӧй во вылӧ муниципальнӧй торъя оланін фондлӧн эмӧсь юклӧм вылӧ прӧст олан жыръяс, кутшӧмъясӧс сетӧны торъя олан жыръяс медалан сёрнитчӧмъяс серти, мындаын, мыйта колӧ, медым могмӧдны тайӧ Методикалӧн 1 пунктын индӧм гражданаӧс (водзӧ ‒ юклӧм вылӧ прӧст олан жыръяс), а сідзжӧ сэк, кор эмӧсь тайӧ Методикалӧн 1 пунктын индӧм гражданалӧн муниципальнӧй торъя оланін фондлысь олан жыръяс сетӧм йылысь гижӧда заявлениеяс, кутшӧмъясӧс сетӧны торъя олан жыръяс медалан сёрнитчӧмъяс серти, велӧдан организацияясын, социальнӧя могмӧдан организацияясын, медицина организацияясын да мукӧд организацияын, кутшӧмъясӧс лӧсьӧдӧны оланпасӧн урчитӧм пӧрадокын бать-мамтӧм да бать-мам дӧзьӧртӧг кольӧм челядьлы, олан кадколаст помасьӧм бӧрын, а сідзжӧ уджсикасын тӧдӧмлунсӧ босьтӧм, уджсикасӧ велӧдчӧмсӧ помалӧм либӧ призыв серти военнӧй служба прӧйдитӧм бӧрын, либӧ мыж вештан учреждениеясын пукалӧм помасьӧм бӧрын, Чi значениеыс чинӧ юклӧм вылӧ прӧст олан жыръяс, а сідзжӧ тайӧ абзацын индӧм гражданалӧн гижӧда заявление лыд вылӧ Коми Республикаын муниципальнӧй районса (кар кытшса) муниципальнӧй юкӧнлӧн меставывса асвеськӧдлан органлӧн субвенцияын коланлун абутӧм йылысь юӧр подув вылын.
Ӧнія волӧн моз тӧлысь 1 лунӧдз Коми Республикаын муниципальнӧй районса (кар кытшса) муниципальнӧй юкӧнлӧн меставывса асвеськӧдлан орган сетӧ Коми Республикаса велӧдан, наука да том йӧз политика министерствоӧ планируйтан во водзын мунысь волӧн сора тӧлысь 1 лун кежлӧ юклӧм вылӧ прӧст олан жыръяслӧн, а сідзжӧ тайӧ пунктлӧн дас коймӧд абзацын индӧм гражданасянь гижӧда заявлениеяслӧн эмлункӧд йитӧдын субвенцияын коланлун абутӧм йылысь юӧр эскӧдысь документъяс содтӧмӧн.»;
2) 3 пунктса витӧд абзацын «ыджда» кыв вежны «рӧштшӧт ыджда» кывъясӧн;
3) 4 пункт гижны тадзи:
«4. Локтан финансӧвӧй во да планӧвӧй период вылӧ Коми Республикаса республиканскӧй сьӧмкудйысь муниципальнӧй районъясса (кар кытшъясса) сьӧмкудъяслы субвенциялӧн рӧштшӧт ыдждаысь, мый сетсьӧ i муниципальнӧй районса (кар кытшса) сьӧмкудлы, колӧ юклыны 99 прӧчентсӧ лӧсялана финансӧвӧй воын субвенция сьӧмсӧ лоны вермана видзӧм серти.».
Россия Федерацияса сьӧмкуд кодекслӧн 140 статьяса 5 пункт серти субвенциялӧн юклытӧм колясыс юксьӧ муниципальнӧй районъясса (кар кытшъясса) сьӧмкудъяс костын тайӧ жӧ могъяс вылӧ Коми Республикаса Веськӧдлан котырӧн урчитӧм пӧрадокын.».

2 статья. Тайӧ Оланпасыс вынсялӧ 2021 вося тӧвшӧр тӧлысь 1 лунсянь.

